
Mensahe 9

Ang Cordero nga Gisunod sa Madaogong Mga Unang-bunga

Basahong Kasulatan: Bug. 14:1-5; 
Gen. 5:22-24; Heb. 11:5-6; Mat. 24:45-51

I.	 Gipadayag sa Bugna 14:1-5 si Cristo nga Cordero nga gisunod 
sa madaogong mga unang-bunga:
A.	 Ang mga unang-bunga mao ang buhing mga mananaog, nga maoy 

unang mangahinog sa umahan sa Dios; busa, anihon sila sa dili pa 
ang ting-ani isip mga unang-bunga alang sa Dios ug sa Cordero:
1.	Sakgawon ang mga unang-bunga ngadto sa langitnong Bukid 

sa Sion, sa dapit nga gipuy-an sa Dios sa ikatulong langit, aron 
maanaa sa presensya sa Dios ug ni Cristo.

2.	Ang kahulogan sa paglalin pagdala man ngadto sa presensya sa 
Ginoo; aron madala ngadto sa Iyang presensya, kinahanglang 
naa ta sa Iyang presensya karon—Luc. 21:36; 2 Cor. 2:10; Os. 
6:2; 2 Tim. 4:8; Buh. 26:16.

3.	Alang sa pagpildi sa kaaway ug pagtagbaw sa Dios ang paglalin; 
gikinahanglan sa Ginoo ang batang-lalaki nga makig-away 
sa Iyang kaaway, apan labi pa Niyang gikinahanglan ang mga 
unang-bunga aron matagbaw ug makapahimulos Siya—Bug. 
12:5; 14:1, 4b.

B.	 Gipadayag sa Biblia ang duha ka aspeto sa paglalin: ang paglalin 
sa mga mananaog sa dili pa ang dakong kasakitan ug ang paglalin 
sa kadaghanan sa mga magtutuo sa pagkatapos sa dakong kasaki-
tan—Mat. 24:40-41; Luc. 21:36; Bug. 3:10; 1 Tes. 4:15-17; Bug. 
12:5; 14:1.

C.	 Makita nato sa Levitico 23:10 ang hulagway sa paglalin—ang 
hulagway sa abot nga nagkahinog sa umahan—Mat. 13:24; Bug. 
14:14-16: 
1.	Ang pag-ani sa abot sa Dios mao ang ginganlan natog paglalin; 

nagpakita kining pag-aniha nga kuhaon gikan sa yuta ang mga 
magtutuo—Mat. 13:30, 39b.

2.	Unang mahinog ang usa ka bahin sa abot—ang mga unang-
bunga—ug unahon sa pag-ani; ulahing mahinog ang nabilin sa 
abot—ang alanihon—ug ulahi na anihon.

3.	Matod pa sa Bugna 14, dunay duha ka matang sa paglalin—
ang paglalin sa mga unang-bunga ug ang paglalin sa alanihon—
vv.  4b, 14-16.

D.	 Lalinon ang mga unang-bunga ngadto sa balay sa Dios sa Sion 
ingon nga lunhawng pagpahimulos sa Dios; alang kini sa Iyang ka-
tagbawan—Exo. 23:19a; Lev. 23:10; itandi sa Juan 20:17a.

E.	 Gisulat sa agtang sa mga unang-bunga ang ngalan sa Cordero ug 
ang ngalan sa Iyang Amahan; kini ang nagpaila nga nausa sila sa 
Cordero ug sa Amahan ug iya sila Nila—Bug. 14:1b.

F.	 Ang mga unang-bunga mao ang kinaunahang mahamtong sa abot 
sa Dios—Heb. 5:14—6:1; 1 Cor. 2:6; Efe. 4:13; Fil. 3:15:
1.	Ang matransporma kana mang mausab sa natural natong kina-

buhi; ang mahamtong kana mang mapuno sa diosnong kinabuhi 
nga nag-usab nato—Rom. 12:2; Efe. 3:19b.



2.	Aron mapadayag ang Dios gikinahanglan ang pagkahamtong; 
ang hamtong ra nga kinabuhi ang naay dagway sa Dios ug ma-
kagamit sa Iyang pagbulot-an—Gen. 1:26; Rom. 5:10, 17, 21.

II.	 Aron makasunod ta sa Cordero ug makapadayon hangtod ma-
hamtong aron mahimong mga unang-bunga, maglakaw gyod ta 
uban sa Dios pinaagi sa pagtuo aron makalikay sa kamatayon 
ug makabaton sa panghimatuod nga gikahimut-an sa Dios:
A.	 Ang paagi nga makalikay sa kamatayon ug makabaton sa panghi-

matuod nga gikahimut-an sa Dios paglakaw man uban Niya—Gen. 
5:22-24; Heb. 11:5-6:
1.	Ang paglakaw kuyog sa Dios dili man pagsupak sa Dios, dili 

pagbuotbuot, dili pagbuhat og mga butang sumala sa kaugalingon 
natong pangagpas ug tinguha, dili pagbuhat og mga butang 
segun sa sulog sa panahon, ug dili pagbuhat og bisan unsa nga 
wala ang Dios—itandi sa Sal. 19:12-13; Jos. 9:14b; Luc. 24:15.

2.	Ang paglakaw uban sa Dios paghimo man Kaniyang sentro ug 
tanan nato, pagkinabuhi ug pagbuhat og mga butang sumala sa 
Dios ug uban sa Dios, sumala sa Iyang pinadayag ug paggiya, 
ug pagbuhat sa tanan uban Niya—Rom. 8:4, 13-14; Gal. 2:2a; 
2 Cor. 5:14-15. 

3.	Ang paglakaw uban sa Dios nagpasabot nga dili ta magkinabuhi 
pinaagi sa atong pagkamao o sa mabuhat ba nato kondili pina-
agi sa kinabuhing walay kamatayon, nga mao si Cristo mismo—
vv. 4, 9.

4.	Ang paglakaw uban sa Dios pagbatasan man nga kanunayng 
makig-ambitay Niya, kanunayng mokontak sa Ginoo, ug 
kanunayng magpatuhop Niya—1 Juan 1:3; Fil. 4:6; 2 Cor. 3:16, 
18.

5.	Ang paglakaw uban sa Dios kanunay mang paggamit sa atong 
espiritu aron makapahimulos sa Dalaygong Trinidad—Judas 
14, 19-21.

6.	Ang paglakaw uban sa Dios nagpasabot sa pagdumili sa atong 
kaugalingon ug sa tanang iya sa atong kaugalingon aron mausa 
ta Niya; nagpasabot kini nga gihatag nato ang atong kaugalingon 
Kaniya, nga niuyon ta Niya ug gipapanguna Siya—Mat. 16:24-
25; 2 Cor. 2:13-14.

B.	 Ang paglakaw uban sa Dios paglakaw man pinaagi sa pagtuo—5:7; 
Heb. 11:5-6:
1.	Nagpasabot ang pagtuo nga nituo ta nga ang Dios mao—vv. 1-2, 

6; 2 Cor. 4:13, 18:
a.	Kon walay pagtuo dili gyod ta makapahimuot sa Dios, dili 

gyod makalipay Niya—Heb. 11:6a.
b.	Ang pagtuo nga ang Dios mao, pagtuo man nga Siya ang tan-

an kanato ug nga balewala ta—Juan 8:58; Eccl. 1:2.
c.	 Ang pagtuo nga ang Dios mao nagpasabot nga wala ta; Siya 

ra gyoy naa, ang bugtong-talagsaon, sa tanan, ug balewala 
gyod ta sa tanan—Gen. 5:24; Heb. 11:5.

d.	Ang pagtuo nga ang Dios mao, pagdumili man sa atong ka-
ugalingon; sa tibuok uniberso Siya ang mao, ug balewala tang 
tanan—Luc. 9:23.



e.	 Dili gyod ko mabisan unsa; dili gyod ko maanaa; Siya ra gyoy 
maanaa dili na ako, kondili si Cristo—Gal. 2:20.

f.	 Sa pagkakabig ni Saulo nga taga-Tarso giingnan siya sa Ginoo 
nga, “Ako si Jesus”—Buh. 9:5:
1)	 Niingon ang Ginoo nga, “Ako mao ang dakong Ako mao; 

Ako ang Ako mao; motuo gyod ka nga Ako mao ug nga wala 
ka.”

2)	 Sa kataposan, natapos si Saulo, ug nitungha si Pablo— 
13:9.	

g.	Pagtuo kini—“O ang kalipay nga walay nabatonan ug ba-
lewala, walay laing nakita kondili ang buhing Cristo sa hi-
maya, ug walay laing gitagad kondili ang mga tinguha ra 
Niya dinhi”—J. N. Darby.

2.	Nagpasabot ang pagtuo nga nituo ta nga magbabalos ang Dios 
sa mga makugihong nangita Niya—Heb. 11:6; Gen. 15:1; Fil. 
3:8, 14:
a.	Ang ganti ni Enoch mao ang kinalabwang kinabuhi—nakali-

kay sa kamatayon—Heb. 11:5a; 2 Cor. 5:4; Rom. 8:6, 10-11; 
5:17.

b.	Magbabalos ang Ginoo, ug mga tigpangita gyod unta ta 
Niya—Sal. 27:4, 8; 42:1-2; 43:4; 73:25; 119:2, 10.

C.	 Si Enoch, nga unang tawo nga nalalin, maoy representate sa ta-
nang mananaog nga lalinon sa buhi pa sila—Mat. 24:37-51; Bug. 
14:1; Luc. 21:34-36:
1.	Nag-agad ang pagkalalin nato sa pagkahamtong nato sa dios- 

nong kinabuhi tungod sa paglakaw nato uban sa Dios—Heb. 
6:1a.

2.	Makanunayong naglakaw paitaas si Enoch uban sa Dios adlaw  
ug gabii sa tulo ka siglo, labi pang nagkasuod sa Dios ug labi 
pang nausa Niya matag adlaw hangtod “wala na siya, kay giku-
ha siya sa Dios”—Gen. 5:24; itandi sa A. A. 8:5a.

III.	 Aron makasunod ta sa Cordero ug makapadayon hangtod ma-
hamtong aron mahimong mga unang-bunga, magmatinuma-
non gyod ta sa pag-alagad sa gitahas sa Ginoo nga ihatag ang 
Dios nga kalan-on ngadto sa mga sakop sa Iyang panimalay 
aron mabatonan nato si Cristo nga atong ganti sa umalabot 
nga gingharian—Mat. 24:45-51:
A.	 Dunay panimalay ug administrasyon sa panimalay, pamatigayon, 

ang Dios aron ikapaambit ang Iyang Kaugalingon nga kalan-on 
ngadto sa mga sakop sa Iyang panimalay aron mapadayag Siya—
1 Tim. 1:4; 3:15; Efe. 2:19.

B.	 Nagpahaluna ang Dios og matinumanon ug mabuot nga mga uli-
pon sa Iyang panimalay ingog mga tagdumala sa panimalay, mga 
piniyalan, mga palagianan sa sangkap, nga mohatag sa Iyang ka-
tawhan og kalan-on sa gitudlong panahon—Mat. 24:45; 1 Cor. 9:17; 
Efe. 3:2; 1 Cor. 4:1; 1 Ped. 4:10; Fil. 1:25.

C.	 Ang mohatag nilag kalan-on nagpasabot sa pagpangalagad sa pu-
long sa Dios ug ni Cristo nga sangkap sa kinabuhi sa mga magtutuo 
diha sa iglesia; kalan-on nato si Cristo nga Espiritung taghatag-og-
kinabuhi, nga gipakalawas ug naamgohan diha sa pulong sa kina-
buhi—Juan 6:57, 63, 68; Buh. 5:20:



1.	Aron makapahimulos sa Ginoo nga espirituhanong kalan-on 
nato aron makapakaon ta sa uban, mag-ampo ug mamalandong 
gyod ta sa Iyang pulong, motilaw ug mopahimulos niini pinaagi 
sa mabinantayong pagpamalandong—Efe. 6:17-18; Sal. 119:15; 
Ezeq. 3:1-4.

2.	 Ihalad gyod nato ang atong kaugalingon sa pag-ampo ug sa pag-
pangalagad sa pulong—Buh. 6:4; 2 Cor. 3:6, 8; Juan 7:37-39; 
itandi sa Heb. 7:25; 8:2.

D.	 Ang pag-ingon sulod sa atong kasingkasing nga malangan pa ang 
atong Agalon paghigugma man sa daotang panahon karon ug dili 
paghigugma sa pagtungha sa Ginoo—Mat. 24:48; 2 Tim. 4:8, 10; 
itandi sa Buh. 26:16:
1.	Magbantay gyod ta sa pagkahangol, dili magtigom og bahandi 

alang sa atong kaugalingon, mahimo hinuong dato ngadto sa 
Dios—Luc. 12:15-20; 2 Cor. 6:10; Efe. 3:8.

2.	Seryosong pasidaan alang sa mga magtutuong nahigugma sa 
kalibotan ang “hinumdomi ang asawa ni Lot”—Luc. 17:31-32; 
itandi sa Rom. 1:21, 25.

3.	Magmatukawon ug mangamuyo gyod ta aron dili kalit nga mo-
abot kanato sama sa lit-ag ang adlaw sa pag-anhi sa Ginoo—
Luc. 21:34-36; itandi sa Mat. 2:3.

E.	 Ang pagpamunal nato sa atong mga masigka-ulipon pagpanagmal 
man nato sa atong mga isigka-magtutuo—24:49a; 18:3-7; Buh. 9:4:
1.	Dili gyod ta manghukom ug manaway sa mga isigka-magtutuo 

nato, magmalulot hinuon ta kanila, magmalumog kasingkasing, 
magpasaylo nila, maingon nga gipasaylo sab ta sa Dios diha ni 
Cristo—Luc. 6:37; Efe. 4:31-32.

2.	Dili gyod ta magbugalbugal o manaway sa atong mga igsoon; 
isipon hinuon nato sila nga labi pang maayo nato—1 Cor. 6:10; 
Fil. 2:2-3, 29:
a.	Ang pagbugalbugal natog igsoon mabangis man nga pagpana-

way o pagpakaubos nato kaniya gamit ang mapasipad-ong 
pinulongan—itandi sa Luc. 17:2.

b.	Ang mga modawat og mabugalbugalong mga pulong sama 
rag kaakohan sa mga namulong niini; makadaot sa Lawas 
kanang mga pulonga.

c.	 Dili gyod piyalan sa Dios og pagbulot-an ang mga tawo nga sa 
kinaiya ganahang manaway sa uban.

3.	Dili gyod ta magharihari sa mga isigka-magtutuo nato; alaga-
ran hinuon nato sila ingog ulipon aron pakan-on sila sa naban-
hawng Cristo nga Espiritung taghatag-og-kinabuhi—1 Ped. 5:3; 
Mat. 20:25-28:
a.	Ang pagharihari sa tawo sa mga balaan nagpasabot nga gipu-

lihan niya ang Ginoo sa ilang kinabuhi sa pagdesisyon niya 
para nila o sa pagsulti ba kanila kon asa sila mamalhin, sa 
ingon niana, nag-insulto sa pagkaulo ug pagkaginoo ni Cristo.

b.	Kon sultian nato ang uban asa sila angay moadto nga wala 
magdasig nila nga moampo, magpagiya sa Ginoo, ug hustong 
makig-ambitay sa Lawas, dakong insulto kini sa Ginoo!

F.	 Ang pagkaon ug pag-inom uban sa mga palahubog pagpakig-



uban-uban man sa mga tawong kalibotanon, nga nahubog sa 
kalibotanong mga butang—24:49b; itandi sa Efe. 5:18:
1.	Tungod sa ilang diosnong kinaiya ug balaang posisyon, dili gyod 

angay masangonan pag-usa sa mao rang yugo ang mga mag-
tutuo ug mga dili magtutuo; iaplikar gyod kini sa tanang suod 
nga relasyon tali sa mga magtutuo ug mga dili magtutuo, dili sa 
kaminyoon ug sa negosyo ra—2 Cor. 6:14; 1 Cor. 15:33; itandi sa 
Prov. 13:20.

2.	Mokalagiw gyod ta sa mga pangibog sa pagkabatan-on ug mag-
tinguha ni Cristo nga malangkobon-sa-tanan uban sa mga nag-
tawag sa Ginoo gikan sa putling kasingkasing—2 Tim. 2:22.

